
Ribhuproktam Sarvamasadevanirupanam

ரு’பு⁴ப்ரோக்தம் ஸர்வமஸதே³வநிரூபணம்

(தத்ஸர்வமஸதே³வ ஹி /அஸதே³வ ஹி கேவலம்)
(ரு’பு⁴நிதா³க⁴ஸம்வாதே³)
அத்யந்தம் து³ர்லப⁴ம் வக்ஷ்யே வேத³ஶாஸ்த்ராக³மாதி³ஷு ।
ஶ‍்ரு’ண்வந்து ஸாவதா⁴நேந அஸதே³வ ஹி கேவலம் ॥ 16.1॥
யத்கிஞ்சித்³த்³ரு’ஶ்யதே லோகே யத்கிஞ்சித்³பா⁴ஷதே ஸதா³ ।
யத்கிஞ்சித்³பு⁴ஜ்யதே க்வாபி தத்ஸர்வமஸதே³வ ஹி ॥ 16.2॥
யத்³யத்கிஞ்சிஜ்ஜபம் வாபி ஸ்நாநம் வா ஜலமேவ வா ।
ஆத்மநோऽந்யத்பரம் யத்³யத³ஸத்ஸர்வம் ந ஸம்ஶய: ॥ 16.3॥
சித்தகார்யம் பு³த்³தி⁴கார்யம் மாயாகார்யம் ததை²வ ஹி ।
ஆத்மநோऽந்யத்பரம் கிஞ்சித்தத்ஸர்வமஸதே³வ ஹி ॥ 16.4॥
அஹந்தாயா: பரம் ரூபம் இத³ந்த்வம் ஸத்யமித்யபி ।
ஆத்மநோऽந்யத்பரம் கிஞ்சித்தத்ஸர்வமஸதே³வ ஹி ॥ 16.5॥
நாநாத்வமேவ ரூபத்வம் வ்யவஹார: க்வசித்க்வசித் ।
ஆத்மீய ஏவ ஸர்வத்ர தத்ஸர்வமஸதே³வ ஹி ॥ 16.6॥
தத்த்வபே⁴த³ம் ஜக³த்³பே⁴த³ம் ஸர்வபே⁴த³மஸத்யகம் ।
இச்சா²பே⁴த³ம் ஜக³த்³பே⁴த³ம் தத்ஸர்வமஸதே³வ ஹி ॥ 16.7॥
த்³வைதபே⁴த³ம் சித்ரபே⁴த³ம் ஜாக்³ரத்³பே⁴த³ம் மநோமயம் ।
அஹம் பே⁴த³மித³ம் பே⁴த³மஸதே³வ ஹி கேவலம் ॥ 16.8॥
(அஹம் பே⁴த³மித³ம் பே⁴த³ம் தத்ஸர்வமஸதே³வ ஹி) ॥ 16.8॥
ஸ்வப்நபே⁴த³ம் ஸுப்திபே⁴த³ம் துர்யபே⁴த³மபே⁴த³கம் ।
கர்த்ரு’பே⁴த³ம் கார்யபே⁴த³ம் கு³ணபே⁴த³ம் ரஸாத்மகம் ।
லிங்க³பே⁴த³மித³ம்பே⁴த³மஸதே³வ ஹி கேவலம் ॥ 16.9॥
ஆத்மபே⁴த³மஸத்³பே⁴த³ம் ஸத்³பே⁴த³மஸத³ண்வபி ।

அத்யந்தாபா⁴வஸத்³பே⁴த³மஸதே³வ ஹி கேவலம் ॥ 16.10॥
அஸ்திபே⁴த³ம் நாஸ்திபே⁴த³மபே⁴த³ம் பே⁴த³விப்⁴ரம: ।
ப்⁴ராந்திபே⁴த³ம் பூ⁴திபே⁴த³மஸதே³வ ஹி கேவலம் ॥ 16.11॥
புநரந்யத்ர ஸத்³பே⁴த³மித³மந்யத்ர வா ப⁴யம் ।
புண்யபே⁴த³ம் பாபபே⁴த³ம் அஸதே³வ ஹி கேவலம் ॥ 16.12॥
(புண்யபே⁴த³ம் பாபபே⁴த³ம் அஸத்³பே⁴த³மநண்வபி) ॥ 16.12॥
ஸங்கல்பபே⁴த³ம் தத்³பே⁴த³ம் ஸதா³ஸர்வத்ர பே⁴த³கம் ।
ஜ்ஞாநாஜ்ஞாநமயம் ஸர்வம் அஸதே³வ ஹி கேவலம் ॥ 16.13॥
ப்³ரஹ்மபே⁴த³ம் க்ஷத்ரபே⁴த³ம் பூ⁴தபௌ⁴திகபே⁴த³கம் ।
இத³ம் பே⁴த³மஹம் பே⁴த³ம் அஸதே³வ ஹி கேவலம் ॥ 16.14॥
வேத³பே⁴த³ம் தே³வபே⁴த³ம் லோகாநாம் பே⁴த³மீத்³ரு’ஶம் ।
பஞ்சாக்ஷரமஸந்நித்யமஸதே³வ ஹி கேவலம் ॥ 16.15॥
ஜ்ஞாநேந்த்³ரியமஸந்நித்யம் கர்மேந்த்³ரியமஸத்ஸதா³ ।
அஸதே³வ ச ஶப்³தா³க்²யம் அஸத்யம் தத்ப²லம் ததா² ॥ 16.16॥
அஸத்யம் பஞ்சபூ⁴தாக்²யமஸத்யம் பஞ்சதே³வதா: ।
அஸத்யம் பஞ்சகோஶாக்²யமஸதே³வ ஹி கேவலம் ॥ 16.17॥
அஸத்யம் ஷட்³விகாராதி³அஸத்யம் ஷட்கமூர்மிணாம் ।
அஸத்யமரிஷட்³வர்க³மஸத்யம் ஷட்³ரு’துஸ்ததா³ (ததா²)॥ 16।18॥
அஸத்யம் த்³வாத³ஶமாஸா:அஸத்யம் வத்ஸரஸ்ததா² ।
அஸத்யம் ஷட³வஸ்தா²க்²யம் ஷட்காலமஸதே³வ ஹி ॥ 16.19॥
அஸத்யமேவ ஷட்ஶாஸ்த்ரம் அஸதே³வ ஹி கேவலம் ।
அஸதே³வ ஸதா³ ஜ்ஞாநம் அஸதே³வ ஹி கேவலம் ॥ 16.20॥
அநுக்தமுக்தம் நோக்தம் ச அஸதே³வ ஹி கேவலம் ।
அஸத்ப்ரகரணம் ப்ரோக்தம் ஸர்வவேதே³ஷு து³ர்லப⁴ம் ॥ 16.21॥
॥இதி ஶிவரஹஸ்யாந்தர்க³தே ரு’பு⁴ப்ரோக்தம்ஸர்வமஸதே³வநிரூபணம்ஸம்பூர்ணம்
॥
- ॥ ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 16 । 1-21॥

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

Proofread by Ruma Dewan

Ribhuproktam Sarvamasadevanirupanam

pdf was typeset on August 5, 2023

Please send corrections to sanskrit@cheerful.com

RRibhuproktaMsarvamasadevanirUpaNam.pdf 3


	Document Information
	Document Text
	Document Credits

